ԱՄՓՈՓԱԹԵՐԹ
««ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ

	1․ Արդարադատության նախարարություն
	30․12․2021թ․

	
	01/27.1/206-2022

	««Տեղական ինքնակառավարման մասին» օրենքում լրացումներ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) 1-ին հոդվածով լրացվող 27.1-ին կետում ամրագրված կարգավորումից պարզ է դառնում, որ Նախագծով առաջարկվում է իրավասություն վերապահել համայնքի ղեկավարին՝ հիշյալ կետում նախատեսված ակտերում տեղ գտած անճշտություններն ուղղելու, պայմանագրերի կնքման համար անհրաժեշտ այլ ուղղումներ կատարելու մասով, մինչդեռ, այս առումով հարկ ենք համարում նշել, որ Նախագծից պարզ չէ, թե ինչ անճշտությունների մասին է խոսքը, Նախագծի իմաստով որն է համարվելու անճշտություն, և հիշյալ ակտերում կատարվող փոփոխությունը կամ լրացումը ում կողմից և ինչպես է գնահատվելու որպես այդպիսին: Միաժամանակ, Նախագծով առաջարկվող կարգավորումից պարզ չէ, թե պայմանագրերի կնքման համար անհրաժեշտ ինչ այլ ուղղումների մասին է խոսքը:
Ուստի, ելնելով իրավական որոշակիության սկզբունքի պահպանման պահանջներից՝ հարկ ենք համարում նշել, որ Նախագծի 1-ին հոդվածով առաջարկվող կարգավորումն անհրաժեշտ է վերանայել, խմբագրել և հստակեցնել:
Նույն դիտողությունը վերաբերում է նաև Նախագծի 2-րդ հոդվածին։
	Չի ընդունվել։
Նախագծի նման ձևակերպումը վերաբերում է նշված ակտերում ոչ բովանդակային բնույթի փոփոխություններին և լրացումներին, որոնք յուրաքանչյուր դեպքի համար կարող են տարբեր լինել, ուստի հստակորեն դրանք նախատեսել հնարավոր չէ։ 



	2. ՀՀ ֆինանսների նախարարություն
	24.09.2021թ.

	
	№ 01/11-4/15312-2021

	ՀՀ ֆինանսների նախարարությունն ուսումնասիրել է «Տեղական ինքնակառավարման մասին Հայաստանի Հանրապետության օրենքում լրացումներ կատարելու մասին» օրենքի նախագիծը և հայտնում է, որ դիտողություններ և առաջարկություններ չունի:
	Ընդունվել է ի գիտություն։




	3. ՀՀ կադաստրի կոմիտե
	14.09.2021թ․

	
	№ ՍԹ/8274-2021

	Ի պատասխան Ձեր 2021 թվականի սեպտեմբերի 7-ի N ԳՍ/21.1/23088-2021 գրության՝ ««Տեղական ինքնակառավարման մասին» օրենքում լրացումներ կատարելու մասին» ՀՀ օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծի 3-րդ հոդվածի համաձայն՝ համայնքի ղեկավարը համապատասխան իրավական ակտի նախագիծը համաձայնեցնում է տարածքային կառավարման բնագավառի պետական լիազոր մարմնի հետ: Սակայն Նախագծով չի նախատեսվում, թե ինչ հետևանքներ կարող են առաջանալ տվյալ պահանջը չպահպանելու համար։
   Համաձայնեցման գործառույթի ապահովման նպատակով առաջարկում ենք սահմանել դրույթ, որի համաձայն՝ Նախագծում նշված 35-րդ հոդվածի 1-ին մասի   27.1-ին կետով և 59-րդ հոդվածի 2-րդ մասի 5.1-ին կետով սահմանված լիազորություններն իրականացնելիս համայնքի ղեկավարի համապատասխան որոշման մեջ պարտադիր պետք է նշվի տարածքային կառավարման բնագավառի պետական լիազոր մարմնի հետ համաձայնեցված լինելու մասին։
	Չի ընդունվել:  Նախագիծը լրամշակվել է և նախատեսվել է, որ նշված լիազորությունների իրականացման նկատմամբ  Հայաստանի Հանրապետության տարածքային կառավարման բնագավառի պետական լիազոր մարմինն իրականացնում է մասնագիտական հսկողություն։

	4. ՀՀ քաղաքաշինության կոմիտե
	16.09.2021թ.

	
	№ 01/18/8345-2021

	1. Քննարկել Նախագծի 3-րդ հոդվածով կատարվող լրացումը «Տեղական ինքնակառավարման մասին» ՀՀ օրենքի (այսուհետ՝ Օրենք) 95-րդ հոդվածի փոխարեն այլ հոդվածում կատարելու նպատակահարմարության հարցը, այլապես ստացվում է, որ մի կողմից համայնքի ղեկավարը տարածքային կառավարման բնագավառի պետական լիազոր մարմնի հետ համաձայնեցնում է իրավական ակտը, (այսուհետ՝ Ակտ) մյուս կողմից՝ լիազոր մարմինը օրենքի 95-րդ հոդվածի 3-րդ կետի համաձայն ստուգում է այդ Ակտի օրինականությունը:
	1․ Ընդունվել է: Լրացման բովանդակությունը փոխվել է և նախատեսվել է  «Տեղական ինքնակառավարման մասին» օրենքի 96-րդ հոդվածում:

	2. Հստակեցման ենթակա է այն հարցը, եթե անհրաժեշտություն է առաջանում ոչ թե փոփոխել, լրացնել կամ ուժը կորցրած ճանաչել այդ ակտերը, այլ ապահովել դրա կատարումը, արդյոք այդ գործընթացը ևս պետք է համաձայնեցվի տարածքային կառավարման բնագավառի պետական լիազոր մարմնի հետ:
	2․ Չի ընդունվել: Ակտերի կատարումն ապահովելը որպես ինքնուրույն լիազորություն չէ նշված։

	3. Գործնականում հանդիպած դեպքերում բացի Ակտերից, առկա են նաև դրանց հիման վրա կնքված պայմանագրեր: Օրինակ, քաղխորհրդի գործկոմի որոշման հիման վրա քաղաքացու հետ կնքվել է պայմանագիր՝ վերջինիս տարածքը շենքի կամ ճանապարհի շինարարության նպատակով իրացնելու և փոխարենը՝ բնակարան հատկացնելու վերաբերյալ: Այդ պարագայում, առաջարկում ենք քննարկել Նախագծով նման հարաբերությունները ևս կարգավորելու հարցը:
	Չի ընդունվել: 


	4. Լրացուցիչ հստակեցման կարիք ունի Նախագծի հիմնավորման մեջ Տաշիրի քաղաքային խորհրդի գործադիր կոմիտեին վերաբերող պարբերությունը:
	Ընդունվել է: Հիմնավորումը խմբագրվել է:

	5. Նախագծի հիմնավորման համաձայն՝ Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում և նվազեցում չի նախատեսվում: Մինչդեռ, «Տեղական ինքնակառավարման մասին» օրենքի 35-րդ հոդվածի 2-րդ մասի համաձայն՝ նույն հոդվածի 1-ին մասի 27-29-րդ կետերով նախատեսված  լիազորությունները համարվում են պետության պատվիրակած լիազորություններ, իսկ օրենքի 10-րդ հոդվածի 8-րդ մասի համաձայն պետության պատվիրակած լիազորությունները ենթակա են պետական բյուջեից պարտադիր ֆինանսավորման՝ պետության պատվիրակած լիազորությունների ֆինանսավորման նպատակով նախատեսված հատկացումների հաշվին:
	Չի ընդունվել։
Համայնքներին պատվիրակվող լիազորությունը վարչական բնույթի գործառույթ է, որը լրացուցիչ ծախսեր չի ենթադրում։

	5. Մարդու իրավունքների պաշտպանի գրասենյակ
	20.02.2020թ.

	
	№  01/13.7/4669-21

	Ի պատասխան Ձեր՝ 2021 թվականի սեպտեմբերի 7-ի թիվ ԳՍ/21.1/23088-2021 գրության՝ տեղեկացնում եմ, որ եմ ««Տեղական ինքնակառավարման մասին» օրենքում լրացումներ կատարելու մասին» օրենքի նախագծի վերաբերյալ նկատառումներ չկան: 
	Ընդունվել է ի գիտություն։ 

	6․ ՀՀ Շիրակի մարզպետարան
	22․09․2021թ․

	
	01 //07827-2021

	Հայտնում ենք, որ ««Տեղական ինքնակառավարման մասին» օրենքում լրացումներ կատարելու մասին» օրենքի նախագիծը քննարկվել է ՀՀ Շիրակի մարզի համայնքների ղեկավարների հետ, ինչպես նաև՝ ՀՀ Շիրակի մարզպետարանում:
Նախագծի վերաբերյալ առաջարկություններ չունենք:
	Ընդունվել է ի գիտություն։

	7․ ՀՀ Սյունիքի մարզպետարան
	22․09․2021թ․

	
	01 /09/1/06169-2021

	Հաշվի առնելով այն, որ տեղական ինքնակառավարման մարմինները չեն եղել նախկինում գործած և պետական համակարգի մաս հանդիսացած ժողովրդական պատգամավորների տեղական խորհուրդների և նրանց գործադիր կոմիտեների իրավահաջորդներ, առաջարկվում է տեղական` շրջանային, քաղաքային, քաղաքների շրջանային, ավանային և գյուղական խորհուրդների և նրանց գործադիր մարմինների ընդունած և իրենց իրավական ուժը պահպանած ակտերը փոփոխելու, լրացնելու, ուժը կորցրած ճանաչելու լիազորությունը պատվիրակել համապատասխան մարզի մարզպետին, իսկ Երևան քաղաքի դեպքում՝ Տարածքային կառավարման և ենթակառուցվածքների նախարարին։
	Չի ընդունվել։ Պետության լիազորությունը մարզպետներին և որևէ նախարարության չի կարող պատվիրակվել։ Բացի այդ, նշված լիազորությունների իրականացմամբ լուծվում են ոչ թե տարածքային կառավարման, այլ համայնքային բնույթի խնդիրներ: Նախկինում նույնպես նշված լիազորությունների իրականացմամբ, անկախ այդ մարմնի տարածքային կառավարման մարմին լինելու հանգամանքից, լուծվում էր համայնքային նշանակության խնդիրներ, որը Երևանի քաղաքապետի կողմից իրականացվում է նաև ներկայումս:Ինչպես նաև, Երևան քաղաքի դեպքում հարցն արդեն կարգավորված է 17․11․2021թ․ թիվ ՀՕ-353-Ն օրենքով ընդունվել է «Երևան քաղաքում տեղական ինքնակառավարման մասին» օրենքում լրացումներ կատարելու մասին» օրենքով։ 

	8․  ՀՀ Կոտայքի մարզպետարան
	22․09․2021թ․

	
	01 /08.1/06056-2021

	1․ Տեղեկացնում եմ, որ  «Տեղական ինքնակառավարման մասին» օրենքում լրացումներ կատարելու մասին» օրենքի նախագիծը քննարկվել է մարզի համայնքների ղեկավարների հետ:  
Ներկայացնում եմ նախագծի վերաբերյալ Բյուրեղավան, Չարենցավան, Աբովյան համայնքների ղեկավարների դիրքորոշումները:
	Ընդունվել է ի գիտություն։

	2․  Նախագծի հոդված 3-ով նախատեսված է Օրենքի 95-րդ հոդվածը լրացնել նոր 9-րդ մասով, սակայն բովանդակության մեջ նոր մասի համարը գրված է « 3.1. »:
	Ընդունվել է։ Վրիպակն ուղղվել է։

	3․ Նշված մասով նախատեսվում է, որ օրենքի 35-րդ հոդվածի 1-ին մասի 27.1-րդ կետով և 59-րդ հոդվածի 2-րդ մասի 5.1-րդ կետով սահմանված լիազորությունն իրականացնելիս համայնքի ղեկավարը համապատասխան իրավական ակտի նախագիծը համաձայնեցնում է տարածքային կառավարման բնագավառի պետական լիազոր մարմնի հետ: Ազգանվան, անվան, հայրանվան տառասխալների ուղղման ժամանակ գործընթացը կերկարաձգվի, որն այդքան էլ նպատակահարմար չէ: Առաջարկվում է վրիպակներն ուղղել առանց համաձայնության կամ նախագծի 3-րդ հոդվածով սահմանված լիազորությունները իրականացնելիս չհամաձայնեցնել տարածքային կառավարման բնագավառի պետական լիազոր մարմնի հետ:
	Ընդունվել է։ Լրացման բովանդակությունը խմբագրվել է։

	4․ Քաղաքային խորհուրդների և դրանց գործադիր կոմիտեների իրավահաջորդության հարցի կարգավորման խնդրի լուծման կապակցությամբ գտնում ենք, որ 1995 թվականից նախաձեռնված օրենսդրական փոփոխությունները, ճիշտ է, լիարժեք չեն իրականացվել՝ որևէ իրավական ակտով պատգամավորների շրջանային խորհուրդների և նրանց գործադիր մարմինների իրավահաջորդ չի ճանաչվել, սակայն ակնհայտ է, որ իրավահաջորդը հանդիսանում է պետությունը: Վերլուծելով նախագծի հիմնավորումներում վկայակոչված փաստարկները, կարելի է հանգել այն հետևության, որ շրջանային, քաղաքային, քաղաքների շրջանային, ավանային և գյուղական խորհուրդների և նրանց գործադիր մարմինների ընդունած և իրենց իրավական ուժը պահպանած ակտերը փոփոխելու, լրացնելու, ուժը կորցրած ճանաչելու լիազորությունը պետք է տրվի պետական կառավարման մարմնին, այն է՝ մարզպետներին, քանի որ նրանք են հանդիսանում պետական իշխանության ներկայացուցչական մարմին։  
	Չի ընդունվել։ Լիազորությունների իրականացմամբ լուծվում են ոչ թե տարածքային կառավարման, այլ համայնքային բնույթի խնդիրներ: Նախկինում նույնպես նշված լիազորությունների իրականացմամբ, անկախ այդ մարմնի տարածքային կառավարման մարմին լինելու հանգամանքից, լուծվում էր համայնքային նշանակության խնդիրներ, որը Երևանի քաղաքապետի կողմից իրականացվում է նաև ներկայումս:

	5․ Բացի այդ՝ քանի որ վերը նշված խնդիրը առնչվում է քաղաքացիների իրավունքների իրացմանը՝ կապված սեփականության իրավունքը ճանաչելու, ժառանգություն ընդունելու, գույքը տնօրինելու՝ օտարելու, օգտագործելու և տիրապետելու հետ, անհրաժեշտ է հաշվի առնել այն հանգամանքը, որ 1995 թվականից անցել է ավելի քան 25 տարի, որի արդյունքում մեծամասնությամբ առաջացել են նաև փաստական հանգամանքների իրավիճակային փոփոխություններ և հնարավոր բազմաթիվ խորքային խնդիրներ, այդ իսկ պատճառով նշված լիազորությունը նպատակահարմար է տալ կամ մարզպետներին, կամ լուծվի դատական կարգով։ 
	Չի ընդունվել։ Իրավունքների դատական պաշտպանությունը անձի իրավունքն է։
Մյուս մասով՝ տես՝ նախորդ հիմնավորումը։

	9․  ՀՀ Արագածոտնի մարզպետարան
	17․09․2021թ․

	
	01 /1/04018-2021

	««Տեղական ինքնակառավարման մասին» օրենքում լրացումներ կատարելու մասին» օրենքի նախագիծը քննարկվել է մարզի համայնքների ղեկավարների հետ և արժանացել է մեր հավանությանը:
	Նախագծի վերաբերյալ առաջարկություններ չունենք:
	Ընդունվել է ի գիտություն։

	10․  ՀՀ Արարատի մարզպետարան
	17․09․2021թ․

	
	01 //08513-2021

	Հայտնում ենք, որ ««Տեղական ինքնակառավարման մասին» օրենքում լրացումներ կատարելու մասին» օրենքի նախագիծը քննարկվել է համայնքների ղեկավարների հետ:
Առաջարկություններ և դիտողություններ չունենք:
	Ընդունվել է ի գիտություն։

	11․  ՀՀ Արմավիրի մարզպետարան
	16․09․2021թ․

	
	01 /10.1/05553-2021

	Հայտնվում է, որ ՀՀ Արմավիրի մարզպետարանում քննարկվել է ««Տեղական ինքնակառավարման մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագիծը և արժանացել հավանության: Նախագծի վերաբերյալ առաջարկություններ չկան։
	Ընդունվել է ի գիտություն։

	12․  ՀՀ Գեղարքունիքի մարզպետարան
	14․09․2021թ․

	
	01 //6693-2021

	     ««Տեղական ինքնակառավարման մասին» օրենքում լրացումներ կատարելու մասին» ՀՀ օրենքի նախագիծը քննարկվել է ՀՀ Գեղարքունիքի մարզի համայնքապետարանների  և մարզպետարանի  համապատասխան մասնագետների մասնակցությամբ:
    Նախագծի վերաբերյալ առաջարկություններ չունենք:
	Ընդունվել է ի գիտություն։

	13․  ՀՀ Լոռու մարզպետարան
	13․09․2021թ․

	
	01 /107.3.2/07418-2021

	Հայտնում եմ Ձեզ, որ ««Տեղական ինքնակառավարման մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի փաթեթը քննարկվել է համայնքների ղեկավարների հետ և նախագծի փաթեթի վերաբերյալ դիտողություններ ու առաջարկություններ չունեմ:     
	Ընդունվել է ի գիտություն։

	14․  ՀՀ Տավուշի մարզպետարան
	13․09․2021թ․

	
	01/18/04735-2021

	       Հայտնում եմ Ձեզ, որ ««Տեղական ինքնակառավարման մասին» օրենքում լրացումներ կատարելու մասին» օրենքի նախագիծը քննարկվել է համայնքների ղեկավարների հետ:
     Նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն։

	15․  ՀՀ Վայոց Ձորի  մարզպետարան
	09․09․2021թ․

	
	01 /08.1/5839-2021

	Հայտնում եմ, որ «Տեղական ինքնակառավարման մասին» ՀՀ օրենքում լրացումներ կատարելու մասին» օրենքի նախագիծը քննարկվել է մարզի համայնքների ղեկավարների հետ:
Նախագծի վերաբերյալ առաջարկություններ չկան:
	Ընդունվել է ի գիտություն։

	16․ ՀՀ Սյունիքի մարզի Կապանի համայնքապետարան
	22․09․2021թ․

	
	01 /09/1/06169-2021

	Ի սկզբանե դեմ չլինելով այս նախագծով առաջարկվող օրենսդրական փոփոխությանը, այնուամենայնիվ գտնում ենք, որ պետք է «Տեղական ինքնակառավարման մասին» օրենքում լրացումներ կատարելու մասին» օրենքի նախագծի 3-րդ հոդվածում հստակեցնել «համայնքի ղեկավարը համապատասխան ակտի նախագիծը համաձայնեցնում է ․․․ լիազոր մարմնի հետ» արտահայտությունը։ Այսինքն՝ նախագծում հստակեցնել և սահմանել տեղական՝ շրջանային, քաղաքային, քաղաքների շրջանային, ավանային և գյուղական խորհուրդների և նրանց գործադիր մարմինների ընդունած և իրենց իրավական ուժը պահպանած ակտերում փոփոխությունների և լրացումների բնույթը՝ տեխնիկական և ոչ տեխնիկական /ակնհայտ տառասխալի և բովանդակությանը վերաբերող սխալների/, և դրանցից յուրաքանչյուրի կատարման դեպքում տարածքային կառավարման բնագավառի պետական լիազոր մարմնի հետ համաձայնեցնելու գործընթացի պարտադիրությունը։ Կարծում ենք, որ համապատասխան ակտի նախագիծը վերջինիս հետ համաձայնեցնելը կարող է պարտադիր լինել ոչ տեխնիկական բնույթի փոփոխություններ կամ լրացումներ կատարելու ժամանակ։ 
	Ընդունվել է մասամբ։ Նախագծով հստակեցվել է նշված ակտերում կատարվելիք փոփոխությունների և լրացումների բնույթը, ինչպես նաև լրամշակվել է Նախագծի 3-րդ հոդվածը։ 

	17. ՀՀ վարչապետի աշխատակազմի իրավաբանական վարչություն
	15․02․2022թ․

	
	02/12.63/4449-2022

	Նախագծի 1-ին հոդվածով առաջարկվում է օրենքի 27-րդ հոդվածը լրացնել նոր 27.1 կետով, որով համայնքի ղեկավարին իրավասություն է վերապահվում՝ փոփոխություններ և լրացումներ է կատարել տեղական` շրջանային, քաղաքային, քաղաքների շրջանային, ավանային և գյուղական խորհուրդների և նրանց գործադիր մարմինների ընդունած և իրենց իրավական ուժը պահպանած ակտերում՝ ապահովելով դրանց կատարումը՝ այդ ակտերում տեղ գտած անճշտություններն ուղղելով, ինչպես նաև պայմանագրերի կնքման համար անհրաժեշտ ուղղումներ կատարելով։ Այս առումով հարկ է արձանագրել, որ նախագծով առաջարկվող կարգավորումը չի բխում իրավական որոշակիության սկզբունքի պահանջներից, քանզի նախագծով և կից հիմնավորմամբ բացահայտված չէ թե ինչ անճշտությունների և պայմանագրերի կնքման համար անհրաժեշտ ինչ ուղղումների մասին է խոսքը: 
	Չի ընդունվել։
Նախագծի նման ձևակերպումը վերաբերում է նշված ակտերում ոչ բովանդակային բնույթի փոփոխություններին և լրացումներին, որոնք յուրաքանչյուր դեպքի համար կարող են տարբեր լինել, ուստի հստակորեն դրանք նախատեսել հնարավոր չէ։

	18․ ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	15․02․2022թ․

	
	02/12.63/4449-2022

	1․  Նախագծով առաջարկվում է համայնքի ղեկավարին վերապահել (պատվիրակել) լիազորություն փոփոխություններ և լրացումներ  կատարելու տեղական` շրջանային, քաղաքային, քաղաքների շրջանային, ավանային և գյուղական խորհուրդների և նրանց գործադիր մարմինների ընդունած և իրենց իրավական ուժը պահպանած ակտերում՝ ապահովելով դրանց կատարումը՝ այդ ակտերում տեղ գտած անճշտություններն ուղղելով, ինչպես նաև պայմանագրերի կնքման համար անհրաժեշտ ուղղումներ կատարելով։
Միաժամանակ, նախագծով հիշյալ գործառույթների իրականացման նկատմամբ մասնագիտական հսկողությունը վերապահվել է տարածքային կառավարման բնագավառի պետական լիազոր մարմնին:
Համաձայն ՀՀ Սահմանադրության 188-րդ հոդվածի 2-րդ մասի՝ պետության կողմից պատվիրակված լիազորությունների իրականացման նկատմամբ ՀՀ կառավարության լիազոր մարմիններն օրենքով սահմանված դեպքերում և կարգով իրականացնում են իրավական և մասնագիտական հսկողություն, որը սահմանված է «Տեղական ինքնակառավարման մասին» ՀՀ օրենքի (այսուհետ՝ Օրենք) 95-րդ հոդվածի 2-րդ մասում:
ՀՀ տարածքային կառավարման բնագավառի պետական լիազոր մարմինը համաձայն Օրենքի 95-րդ և 96-րդ հոդվածների 1-ին մասերի՝ տեղական ինքնակառավարման մարմինների սեփական լիազորությունների իրականացման նկատմամբ իրականացնում է իրավական հսկողություն, որը կարող է իրականացնել նաև մարզպետների միջոցով:
Օրենքի 96-րդ հոդվածի 2-րդ մասի համաձայն՝ պետության պատվիրակած լիազորությունների իրականացման նկատմամբ իրավական և մասնագիտական հսկողությունն իրականացնում են ՀՀ կառավարության այն լիազոր մարմինները, որոնց իրավասության մեջ են մտնում այդ լիազորությունները՝ անմիջականորեն կամ մարզպետների միջոցով:
Հաշվի առնելով այն հանգամանքը, որ Նախագծով համայնքի ղեկավարին պատվիրակված լիազորությունները առընչվում են մասնագիտական տարբեր ոլորտներին, ուստի այդ լիազորությունների նկատմամբ մասնագիտական հսկողության իրականացման վերապահումը բացառապես ՀՀ տարածքային կառավարման բնագավառի պետական լիազոր մարմնին լրացուցիչ քննարկման կամ հիմնավորման կարիք ունի։
Միևնույն ժամանակ, քանի որ օրենսդրությամբ արդեն իսկ կարգավորված է տեղական ինքնակառավարման մարմինների սեփական և պետության պատվիրակված լիազորությունների իրականացման նկատմամբ համապատասխան (իրավական և/կամ մասնագիտական) հսկողության ապահովման գործընթացը, ուստի կարծում ենք, որ տեղական ինքնակառավարման մարմիններին որևէ նոր լիազորության սահմանման կամ վերապահման համար առանձին այդ լիազորության նկատմամբ իրավական կամ մասնագիտական հսկողության մարմին սահմանելու անհրաժեշտությունը բացակայում է:
Ելնելով վերոգրյալից՝ առաջարկում ենք քննարկել.
1) նախագծով սահմանված լիազորությունների նկատմամբ մասնագիտական հսկողության իրականացումը ՀՀ տարածքային կառավարման բնագավառի պետական լիազոր մարմնին վերապահելու նպատակահարմարության հարցը, ինչպես նաև դիտարկել Օրենքի 95-րդ և 96-րդ հոդվածներով արդեն իսկ սահմանված համապատասխան կարգավորումներով համապատասխան հսկողությունը իրականացվելու հնարավորությունը.
2) միաժամանակ, «Երևան քաղաքում տեղական ինքնակառավարման մասին» ՀՀ օրենքի 105-րդ հոդվածի 3.1-ին մասի արդեն իսկ սահմանված համանաման դրույթի նպատակահարմարության հարցը և անհրաժեշտության դեպքում՝ ներկայացվող նախագծի փաթեթում նաև ներառել համապատասխան փոփոխությունները:
	Չի ընդունվել։ 
«Տեղական ինքնակառավարման մասին» օրենքի 95-րդ հոդվածի 2-րդ մասի համաձայն՝  պետության պատվիրակած լիազորությունների իրականացման նկատմամբ Հայաստանի Հանրապետության կառավարության լիազոր մարմիններն օրենքով սահմանված դեպքերում և կարգով իրականացնում են իրավական և մասնագիտական հսկողություն:
Նույն օրենքի 96-րդ հոդվածի 2-րդ մասի համաձայն՝  պետության պատվիրակած լիազորությունների իրականացման նկատմամբ իրավական և մասնագիտական հսկողությունն իրականացնում են Հայաստանի Հանրապետության կառավարության այն լիազոր մարմինները, որոնց իրավասության մեջ են մտնում այդ լիազորությունները։
Փաստորեն, օրենքը մի դեպքում նախատեսում է, որ  մասնագիտական հսկողությունն իրականացնում են այն մարմինները, որոնց իրավասության մեջ են մտնում համապատասխան պատվիրակված լիազորությունները, մյուս կողմից սահմանում, որ  մասնագիտական հսկողությունն իրականացվում է  օրենքով սահմանված դեպքերում և կարգով: Օրենքի նման պահանջին համապատասխան գործելու նպատակով է, որ «Տեղական ինքնակառավարման մասին» օրենքի 96-րդ հոդվածում կատարվում է Նախագծով առաջարկվող լրացումը։ 
Բացի այդ, պետք է նկատր ունենալ, որ քննարկվող փոփոխություններն ու լրացումներն իրենց բնույթով համայնքային լիազորությունների իրականացումից են բխում, որոնք նախկինում արվել են տարածքային կառավարման մարմնի կարգավիճակ ունեցող մարմինների կողմից, իսկ տարածքային կառավարման ոլորտում Կառավարության քաղաքականությունը մշակող և իրականացնող մարմինը Տարածքային կառավարման և ենթակառուցվածքների նախարարությունն է։

	2․  Նախագծի 1-ին և 2-րդ հոդվածներով սահմանվել է, որ համայնքի ղեկավարը փոփոխություններ և լրացումներ է կատարում տեղական` շրջանային, քաղաքային, քաղաքների շրջանային, ավանային և գյուղական խորհուրդների և նրանց գործադիր մարմինների ընդունած և իրենց իրավական ուժը պահպանած ակտերում՝ ապահովելով դրանց կատարումը՝ այդ ակտերում տեղ գտած անճշտություններն ուղղելով, ինչպես նաև պայմանագրերի կնքման համար անհրաժեշտ ուղղումներ կատարելով։
Նախագծով սահմանված հիշյալ դրույթի վերաբերյալ հայտնում ենք, որ սահմանված իրավակարգավորումը (դրույթը) անճշտությունների մասով ընդհանրական է և նման ձևակերպումը կարիք ունի լրացուցիչ հիմնավորման:
Միաժամանակ, նախագծի հիմնավորումներում նշվել է, որ արդեն իսկ համանման կարգավորում իրականացվել է «Երևան քաղաքում տեղական ինքնակառավարման մասին» ՀՀ օրենքի (այսուհետ՝ օրենք) 52-րդ հոդվածի 2-րդ մասի 1.1-ին կետով և անհրաժեշտ է այն սահմանել նաև բոլոր համայնքների համար: Սակայն նախագծով ներկայացված դրույթների ձևակերպումը տարբեր է օրենքի նշված կարգավորումից (օրինակ՝ օրենքի համապատասխան հոդվածով չի սահմանվել «անճշտություն» տերմին), որը կարիք ունի լրացուցիչ հիմնավորման:
	Չի ընդունվել։
Նախագծի նման ձևակերպումը վերաբերում է նշված ակտերում ոչ բովանդակային բնույթի փոփոխություններին և լրացումներին, որոնք յուրաքանչյուր դեպքի համար կարող են տարբեր լինել, ուստի հստակորեն դրանք նախատեսել հնարավոր չէ։

